ЗЕРТХАНАЛЫҚ ЖҰМЫС №15

АЦЕТАЛЬДЕГИДТІ АЛУ ЖӘНЕ ОНЫҢ ҚАСИЕТТЕРІН ЗЕРТТЕУ

Теориялық бөлім. Ацетальдегид (этаналь) – альдегидтер класына жататын органикалық қосылыс, оның химиялық формуласы CH₃CHO. Бұл заттың молекуласында бір альдегид тобы (–CHO) болады, сол арқылы ол химиялық реакцияларға оңай түседі. Ацетальдегид – бөлме температурасында түссіз, ұшпа және өзіне тән өткір иісі бар сұйықтық. Ол ауада тез буланып, тұтанғыш болғандықтан өртке қауіпті. Сонымен қатар, адам организміне улы әсер етеді: тыныс алу жолдарын тітіркендіруі, бас ауруын немесе жүрек айнуын тудыруы мүмкін. Сондықтан ацетальдегидпен жұмыс жасағанда қауіпсіздік шараларын қатаң сақтау қажет. Бұл зат химия өнеркәсібінде аралық өнім ретінде кеңінен қолданылады, әсіресе сірке қышқылы, бояғыштар, пластмассалар мен дәрі-дәрмектер өндіруде маңызды рөл атқарады.
Алу жолдары:
а) Өндірістік әдістері:
Этанолды катализдік тотықтыру (мыс катализаторы қатысында, қыздыру арқылы):
CH3CH2OH+12O2 → CH3CHO+H2O
Этиленнің гидратациясы және тотығуы (PdCl2,CuCl2 қатысында):
CH2=CH2+O2 → CH3CHO 
б) Лабораториялық әдіс:
Калий дихроматы мен күкірт қышқылы қатысында этанолды тотығу:
3CH3CH2OH+2K2Cr2O7+8H2SO4 → 3CH3CHO+2Cr2(SO4)3+2K2SO4+11H2O
Химиялық қасиеттері:
а) Тотығу реакциясы: ацетальдегид қышқылданғанда сірке қышқылына айналады:
CH3CHO+[O] → CH3COOH 
б) Тотықсыздану: спиртке айналады:
CH3CHO+[H] → CH3CH2OH  
в) Күміс айна реакциясы: (Альдегид тобын анықтайтын сапалық реакция)
CH3CHO+2[Ag(NH3)2]OH → CH3COONH4+2Ag↓+3NH3+H2O 
г) Полимерлену: ацетальдегид молекулалары өзара қосылып, тример немесе полимер түзе алады.

Реактивтер:  кальций  карбиді;  сынап  (II)  оксиді;  күкірт қышқылының ерітіндісі; су дистилденген; фуксинкүкіртті қышқыл; күміс нитратының ерітіндісі; аммиак ерітіндісі.
Құрал-жабдықтар: пробиркалар; газ ткізгіш түтікшелер; су моншасы.
Жұмысты орындау реті: Пробиркаға кальций карбидінің бірнеше бөлшегін және шпатель ұшында азғана сынап (II) оксидін салады, үстінен 2 мл күкірт қышқылының ерітіндісін құяды. Пробирканы тез газткізгіш түтікшесі бар тығынмен жабады, түтікшенің басқа 2 мл суы бар пробиркаға ұшын батырады. Қабылдауыш пробирканы мұзы бар стақанда мұздатады. Кальций карбиді бар пробирканы 3-4 минут қыздырады, бөлінетін газды судан өткізеді.
Ацетальдегидке тән иістін бөлінуіне қарай пробикада оның бар жоғын анықтайды және оған 2 мл фуксинкүкіртті қышқылды құяды.
[bookmark: _GoBack]Диамминкүміс (I) гидроксидімен альдегидтердің реакциясы. Таза пробиркаға үлгінің 2 тамшысын, күміс нитратының ерітіндісін және 3-4 тамшы концентрленген аммиак ерітіндісін (күміс оксидінің тұнбасы толық ерігенше) құяды. Пробирканын ішіндегісін ақырын қыздырады.

Бақылау сұрақтары:
1. Ацетальдегид дегеніміз не және оның молекулалық формуласы қандай?
2. Ацетальдегидті қандай әдістермен алуға болады?
3. Этанолдан ацетальдегид алу реакциясының теңдеуін жазыңыз.
4. Ацетальдегид қандай химиялық қасиеттерге ие?
5. "Күміс айна" реакциясы қалай жүреді және ол нені дәлелдейді?
6. Ацетальдегидтің қолданылу салаларын атаңыз.





